Mandat ta’ Inibizzjoni Numru 624/2018/1LM

QORTI CIVILI
PRIM’AWLA

ONOR. IMHALLEF
LAWRENCE MINTOFF

lllum |-14 ta’ Gunju, 2018

Mandat ta’ Inibizzjoni Numru: 624/2018/1 LM

Karl lles (KI 81176M), Nathalie lles née Ciappara (Kl 37177M)
u Derek lles (KI 589645M)

vs.

Karlin Ervins Sarkans (KI 126286A)

II-Qorti,

Rat ir-Rikors tar-rikorrenti Karl lles, Nathalie lles née Ciappara u Derek lles
(minnissa’l quddiem “ir-rikorrenti”), li gie pprezentat fid-19 ta’ April, 2018 u li

gie mahluf minn Karl lles, li jghid:

Illi I-esponenti sabiex jikkawtela d-drittijiet tieghu, jixtieq izomm lill-intimat milli
jkompli jwettaq xoghlijiet fuq I-arja tal-appartament numru sebgha (7) fil-blokka
tal-appartamenti esternament numerata hdax (11) gewwa Gunlayer Street,
Floriana, kif ukoll fil-passagg li jaghti ghall-post fl-arja tal-appartament numerat
sebgha (7) fejn precedentement kien hemm il-washroom numerata tnejn (2), izda
li b’rizultat ta’ xoghlijiet illegali mwettqa mill-intimat illum twaqqghu, kif ukoll
milli  jkompli jwettaq kull forma ta’ xoghlijiet fl-imsemmija blokka ta’
appartamenti li b’xi mod jew iehor jaffettwaw u/jew inaqsu |-godiment tal-
proprjeta tar-rikorrenti, bi kwalsiasi mod, materjal u/jew forma, u dan ghar-
ragunijiet segwenti —

Billi I-esponent Derek lles flimkien ma’ martu, illum mejta, Mary née Farrugia,
kien ilu jikri l-appartament internament numerat tnejn (2) fil-blokka tal-
appartamenti esternament numerata hdax (11) gewwa Gunlayer Street, Floriana
sa mill-elf disa’ mija tlieta u sebghin (1973) (recte);

Billi permezz ta’ kuntratt pubblikat fl-atti tan-Nutar Joseph Cachia fil-15 ta’
Gunju, 1973, kopja ta’ liema hija annessa u mmarkata Dok. A, I-esponent xtara u
akkwista “ ... the utile dominium temporanium for the remainder of the period of
seventeen years which commenced on the thirtieth January of the current year of
flat number two forming part of a block of flats number eleven, Gunlayer Street,
Floriana, inclusive of washroom also numbered two, on the roof of the same
block, enjoying in common with other flats in the same block the entrance hall,
staircase and roof, also having common drains with the other flats, in the same
block, as subject to and enjoying all other easements arising out of its position,
with all its rights and appurtenances ...”;

Billi permezz ta’ kuntratt ippubblikat fl-atti tan-Nutar Eugene Montanaro fit-3 ta’
Settembru, 1993, kopja ta’ liema hija annessa u mmarkata Dok. B, l-esponent
Derek lles flimkien ma’ martu, illum mejta, Mary née Farrugia, xtara u akkwista
“... in-nofs (1/2) indiviz tal-flat internament immarkat numru tnejn (2) sitwat fit-
tieni sular u formanti parti minn blokk ta’ seba’ appartamenti li jgib in-numru
hdax (11), gia numru tmienja (8), f'Gunlayer Street, Floriana ... ll-proprjetarji tal-
flats numru tnejn (2), tlieta (3) u sitta (6) tal-imsemmi block ghandhom dritt ta’
passagg minn fuq il-parti tal-bejt tal-proprjetarji tal-flats numri wiehed (1),
erbgha (4), hamsa (5) u sebgha (7) tal-imsemmi blokk sabiex jilhqu I-kamra tal-
hasil imsemmija bejn il-kaxxa tat-tarag u I-bitha. L-imsemmi flat numru tnejn (2)

gieghed jinbiegh fl-istat attwali tieghu u cioe tale quale u kif mikri u okkupat mill-
istess kompraturi Derek lles u martu Mary lles bhala r-residenza ordinarja
taghhom. Il-kantina illum inaccessibbli, I-entrata, il-vestibolu, il-kaxxa tat-tarag
kollha, kompriza s-saqaf taghha, it-tarag kollu u I-landings kollha sal-livell tal-bjut
tal-istess blokk ta’ appartamenti kif ukoll il-pizijiet piji annwi perpetwi gravanti
fuq l-istess blokk ta’ appartamenti indikati aktar ‘il fuq f’dan I-att huma komuni
bejn il-proprjetarji kollha tal-appartamenti kollha fl-imsemmi blokk.”;

Billi permezz ta’ kuntratt ippubblikat fl-atti tan-Nutar Malcolm Licari fil-21 ta’
Novembru, 2012, kopja ta’ liema hija annessa u mmarkata Dok. C, l-esponenti
Karl u Nathalie konjugi lles xtraw u akkwistaw “... in-nofs (1/2) indiviz tal-fond
ossia flat numru tnejn (2), fil-blokk numru hdax (11), gia numru tmienja (8),
Gunlayer Street, bil-Malti maghruf bhala Triq il-Miratur, Floriana, liema flat
gieghed fit-tieni sular ... il-proprjetarji tal-flats numri tnejn (2), tlieta (3) u sitta (6)
tal-imsemmi blokk ghandhom id-dritt ta’ passagg minn fuq il-parti tal-bejt tal-
proprjetarji tal-flats numri wiehed (1), erbgha (4), hamsa (5) u sebgha (7) tal-
imsemmi blokk sabiex jilhqu I-kamra tal-hasil imsemmija bejn il-kaxxa tat-tarag u
I-bitha. ll-kantina illum inaccessibbli, I-entrata, il-vestibolu, il-kaxxa tat-tarag
kollha, kompriza s-saqaf taghha, it-tarag kollu u I-landings kollha sal-livell tal-bjut
tal-istess blokk ta’ appartamenti kif ukoll il-pizijiet piji annwi perpetwi gravanti
fuqg Il-istess blokk ta’ appartamenti indikati aktar ‘il fug f'dan I-att huma komuni
bejn il-proprjetarji kollha tal-appartamenti kollha fl-imsemmi blokk.”;

Billi I-intimat huwa proprjetarju tal-appartamenti internament immarkati wiehed
(1) u sebgha (7) fil-blokk tal-appartamenti inkwistjoni;

Billi fl-istess blokka tal-appartamenti inkwistjoni, senjatament fl-ewwel sular, I-
intimat approprja ruhu mill-ambjent formanti parti mill-komun tal-blokka tal-
appartamenti riferut bhala I-vestibolu u wettaq xoghlijiet sabiex jinkorpora dan |-
ambjent komuni mal-proprjeta tieghu sabiex jifforma flatlet li nnumera 1A;

Billi fl-14 ta’ Jannar, 2018, l-intimat applika mal-Awtorita tal-lppjanar sabiex
iwettaq ‘Construction of receded floor at fifth level’ permezz tal-applikazzjoni
numerata PA/01949/18, ossia ghall-kostruzzjoni ta’ appartament iehor fuq I-arja
tal-appartament internament numerat sebgha (7) fl-imsemmija blokka tal-
appartamenti;

Billi precedentement ghal din I-applikazzjoni, I-intimat kien gia wettaq xoghlijiet
permezz ta’ liema waqqa’ u kisser il-washroom li fugha l-esponenti jgawdu dritt
tal-uzu, hekk kif carament indikat fil-kuntratti fuqg imsemmija;

Billi I-esponenti, barra li flimkien mas-sidien I-ohra tal-imsemmi blokk, opponew |-
applikazzjoni ghall-permess maghmula mal-Awtorita tal-lppjanar, ikkuntattiaw
lill-Perit Paul Micallef li huwa mnizzel fl-istess applikazzjoni bhala I-perit
responsabbli ghall-applikazzjoni inkwistjoni, stante li |-indirizz residenzjali tal-
intimat ma kienx maghruf, sabiex I-intimat inehhi I-materjal ta’ kostruzzjoni minn
fuq il-bejt komuni u jaghmel ix-xoghlijiet rimedjali mehtiega sabiex il-washroom li
twaqgqgghet mill-intimat li fugha ghandhom dritt ta’ uzu I-esponenti tigi
ripristinata, inkluz is-servizzi tad-dawl u I-ilma;

Billi I-permess ghal din I-applikazzjoni huwa mistenni li johrog fil-jiem Ii gejjin u
permezz tal-istess I-intimat ser ikompli x-xoghlijiet li ser ikompli jippregudikaw
b’mod irrimedjabbli d-drittijiet tal-esponenti;

Ghaldagstant, ghar-ragunijiet premessi u in kawtela tal-istess drittijiet taghhom,
l-esponenti jitolbu umilment lil din I-Onorabbli Qorti sabiex tohrog ordni ta’
mandat ta’ inibizzjoni kontra I-intimat sabiex jigi inibit milli jkompli jwettaq
xoghlijiet fuq I-arja tal-appartament internament numerat sebgha (7) fil-blokka
tal-appartamenti esternament numerata hdax (11) gewwa Gunlayer Street,
Floriana, kif ukoll fil-passagg li jaghti ghall-post fl-arja tal-appartament numerat
sebgha (7) fejn precedentement kien hemm il-washroom numerata tnejn (2), izda
li b’rizultat ta’ xoghlijiet illegali mwettqa mill-intimat illum twaqqghu, kif ukoll
milli  jkompli jwettaq kull forma ta’ xoghlijiet fl-imsemmija blokka ta’
appartamenti li b’xi mod jew iehor jaffettwaw u/jew inaqqsu I-godiment tal-
proprjeta tar-rikorrenti, bi kwalsiasi mod, materjal u/jew forma.

Bl-ispejjez kontra I-intimat, u b’riserva ghal kwalsiasi azzjoni ulterjuri spettanti lill-
esponenti.

Rat id-digriet taghha tad-19 ta’ April, 2018 fejn lagghet ir-Rikors
provvizorjament u rriservat li tipprovdi b’mod definittiv fi stadju ulterjuri, u

dan ai termini tal-artikolu 875(2) tal-Kap. 12.

Rat illi I-intimat Karlis Ervins Sarkans ta ruhu b’notifikat fl-udjenza li nzammet
fit-18 ta’ Mejju, 2018, wara li kien hemm diversi tentattivi sabiex l-intimat jigi

notifikat li ma rnexxewx.

Rat ir-Risposta ta’ Karlins Ervins Sarkans, ipprezentata fl-24 ta’ Mejju, 2018, fl-
atti ta’ dan il-Mandat li tghid kif gej:

1. Illi gabel xejn jigi sottomess illi m’huwiex minnu illi l-esponent, fil-kapacita
personali tieghu, huwa proprjetarju ta’ xi appartament formanti parti mill-blokk
indikat fil-Mandat odjern;

2. llli fi kwalunkwe kaz jigi dikjarat illi ma hemm [-ebda xoghlijiet li qeghdin
jitwettqu fil-blokk mertu ta’ dan il-Mandat inkluz izda mhux limitat fuq I-arja de
quo u dan kif jirrizulta mir-ritratt tal-istess arja mehud nhar il-15 ta’ Mejju, 2018
(Dok. A). llli ghalhekk ma hemm I-ebda ghemil x’jigi mizmum u/jew jitwaqqaf.
Filwagt illi huwa minnu illi l-intimat intavola applikazzjoni mal-Awtorita tal-
Ippjanar sabiex jizviluppa parti mill-arja imsemmija, tali applikazzjoni ghadha
gieghda tigi pprocessata u fi kwalunkwe kaz kull permess jinhareg minghajr
hsara ghall-jeddijiet illi terzi jista’ jkollhom. Konsegwentement ma hemm [|-ebda
gustifikazzjoni ghall-hrug tal-Mandat de quo;

3. i dwar id-dritt pretiz, mill-kuntratti stess esebiti mir-rikorrenti ma jirrizulta bl-
ebda mod, u Zgur mhux fil-grad ta’ prima facie, I-eZistenza ta’ xi dritt fug xi
washroom fugq il-bejt tal-blokk kif allegat tant illi sija fil-kuntratti tal-akkwist fl-
atti tan-Nutar Eugene Montanaro tat-3 ta’ Settembru 1993 u fl-atti tan-Nutar
Malcolm Licari tal-21 ta’ Novembru, 2012, kwalunkwe washroom fuq il-blokk
huwa proprjeta jew tal-proprjetarji tal-appartament numru sitta (6) jew tal-
proprjetarji tal-appartament numru sebgha (7). Illi ghalhekk huwa wkoll nieges
dan l-element essenzjali ghall-hrug tal-mandat de quo;

4. i fi kwalunkwe kaz, jekk wiehed jikkonsulta I-orthophotos fuq is-sit elettroniku
tal-Awtorita tal-lppjanar referenti ghas-sena 2016 (kopja annessa u mmarkata
bhala Dok. B), wiehed jinduna illi I-istat tal-bejt inkwistjoni huwa I-istess bhal dak

ezistenti llum. Illi ghalhekk mhuwiex minnu I-allegazzjoni tar-rikorrenti illi
ricentement saru xi xoghlijiet fuq I-imsemmi bejt kif allegat;

5. i inoltre I-intimat jichad illi huwa fil-kapacita personali tieghu u/jew fxi
kapacita ohra qatt approprja ruhu minn xi partijiet komuni tal-blokk kif allegat
mir-rikorrenti sabiex jinkorpora tali ambjent komuni mal-flatlet numerat 1A;

6. i jekk ir-rikorrenti sofrew xi lezjoni ta’ xi drittijiet, liema lezjoni ma sehhitx
b’rizultat ta’ xi azzjoni tal-esponenti, dan sar Zzmien ilu, u mhux f'xi zmien ricenti,
u ghalhekk din il-lezjoni, jekk fil-fatt qatt sehhet, ma jnissilx il-htiega tal-hrug tal-
mandat, ghaliex sabiex jigi reintegrat xi dritt illi r-rikorrenti qged jallegaw li

kellhom u li tnehhielhom, m’hemmx lok ghall-hrug tal-Mandat ta’ Inibizzjoni;

Bl-ispejjez.

Rat id-dokumenti esebiti u |-atti kollha tar-Rikors.

Semghet it-trattazzjoni tad-difensuri tal-partijiet.

Rat il-verbal tal-udjenza tal-4 ta’ Gunju, 2018 fejn ir-Rikors thalla ghal

provvediment kamerali li ged jinghata llum.

Rat l-artikoli rilevanti tal-Kap. 12 relattivi ghal mandati ta’ inibizzjoni, u

partikolarment I-artikoli 831, u 873 sa 877 tal-Kap. 12 tal-Ligijiet ta’ Malta.

II-kwistjoni bejn il-partijiet

II'I_

Permezz tat-talba ghall-hrug tal-mandat odjern (minn issa ‘I quddiem “i

Mandat”), ir-rikorrenti, li huma s-sidien tal-appartament bin-numru tnejn (2)

fil-blokka numru hdax (11), gewwa Gunlayer Street, il-Furjana, qeghdin
jittentaw izommu lill-intimat milli jkompli jaghmel xoghlijiet fuq l-arja tal-
appartament numru sebgha (7), kif ukoll fil-passagg li jaghti ghall-arja tal-post
numru sebgha (7) fl-istess blokka, fejn precedentement kien hemm il-kamra
tal-hasil indikata bin-numru tnejn (2) li r-rikorrenti kellhom access ghaliha u |-
uzu taghha, u li ricentement twaqgghet b’rabta mal-izvilupp li fi hsiebu
jaghmel l-intimat. Ir-rikorrenti jsostnu li huma ghandhom jedd ta’ passagg biex
jilhqu l-imsemmija kamra tal-hasil, u dan hekk kif stipulat fil-kuntratti i
permezz taghhom huma akkwistaw il-proprjeta msemmija, dak tal-15 ta’
Gunju, 1973 fl-atti tan-Nutar Joseph Cachia, u dak tat-3 ta’ Settembru, 1993,
fl-atti tan-Nutar Eugene Montanaro. Ir-rikorrenti jallegaw li minkejja li fost il-
partijiet komuni tal-blokka li huma ghandhom jedd ta’ passagg minn fugha
hemm specifikament il-vestibolu, u mkejjen komuni ohra, I-intimat approprja
ghalih parti mill-imsemmi vestibolu sabiex inkorporah ma’ proprjeta tieghu u
b’hekk ifforma flatlet bin-numru 1A. Ir-rikorrenti jilmentaw li bix-xoghol li fi
hsiebu jwettaq I-intimat fuq I-arja tal-appartament numru sebgha (7) fl-istess
blokka, sabiex fuq din l-arja jibni appartament iehor, ser ikun gieghed
icahhadhom milli jezercitaw jedd li huma ghandhom fug din I-imsemmija
kamra, |li mhu ser jibgghalhom |-ebda access ghaliha. Inoltre, ir-rikorrenti
jghidu li fil-prezent huma diga mhumiex jezercitaw il-jedd li jippretendu li

ghandhom, stante li din il-kamra diga twagqghet mill-intimat.

L-intimat min-naha tieghu wiegeb |li hu mhux sid ta’ din il-proprjeta flismu

personali, ghalkemm minn dak li ghandha quddiemha |-Qorti u minn dak li gie

ttrattat mid-difensuri tal-partijiet, mhuwiex ¢ar min huwa s-sid tal-
proprjetajiet imsemmija mir-rikorrenti. Inoltre I-intimat ¢ahad li hu gieghed
iwettag xoghol ta’ kostruzzjoni jew ta’ twaqgigh fil-blokka, minkejja i
kkonferma li hemm applikazzjoni pendenti quddiem [-Awtorita tal-lppjanar li
ghad trid tigi pprocessata, fir-rigward ta’ zvilupp li hu fi hsiebu jwettaq fuq is-
sit. L-intimat jallega li r-rikorrenti m’ghandhom |-ebda jedd fuq il-kamra tal-
hasil inkwistjoni, u li skont dak li jirrizulta mill-orthophoto esebit, jidher ¢ar li I-
kamra tal-hasil ilha li twaqggghet minn gabel I-2016, biex b’hekk ipprova jxejjen
il-pretensjoni tar-rikorrenti |li huma ghandhom xi pussess fuq il-kamra

inkwistjoni.

Provi u rizultanzi

Ir-rikorrenti pprezentaw kopji tal-kuntratti li permezz taghhom akkwistaw il-
proprjeta inkwistjoni fi stadji differenti (nofs indiviz ta’ Derek lles u d-defunta
martu Mary, u n-nofs indiviz l-iehor ta’ Karl u Nathalie lles). Originarjament, ir-
rikorrent Derek lles kien akkwista |-utile dominju temporanju ghal perijodu ta’
sbatax-il sena tal-appartament bin-numru tnejn (2), li jinsab fil-blokka numru
hdax (11), Gunlayer Street, il-Furjana, bil-washroom numru tnejn (2) fuq il-bejt
tal-istess blokk, bit-tgawdija tal-partijiet komuni tal-istess blokka flimkien mal-
utilisti u/jew sidien tal-proprjetajiet |-ohra tal-blokka, u dan permezz ta’

kuntratt fl-atti tan-Nutar Joseph Cachia tal-15 ta’ Guniju, 1973.}

! A fol. 7 tal-process.

Permezz ta’ kuntratt tat-3 ta’ Settembru 1993 fl-atti tan-nutar Eugene
Montanaro?, ir-rikorrent kien akkwista (flimkien ma’ martu, illum defunta), in-
nofs indiviz tal-flat internament markat numru tnejn (2), sitwat fit-tieni sular u
formanti parti minn blokk ta’ seba’ appartamenti li jgib in-numru hdax (11) gia
numru tmienja (8), f'Gunlayer Street, Floriana. Il-parti tal-kuntratt i
tirrigwardja |-kamra tal-hasil inkwistjoni tghid hekk, ‘ll-proprjetarji tal-flats
numri tnejn (2), tlieta (3) u sitta (6) tal-imsemmi blokk ghandhom id-dritt ta’
passagg minn fuq il-parti tal-bejt tal-proprjetarji tal-flats numri wiehed (1),
erbgha (4), hamsa (5) u sebgha (7) tal-imsemmi blokk sabiex jilhqu I-kamra tal-
hasil imsemmija bejn il-kaxxa tat-tarag u I|-bitha.” Dispozizzjonijiet identici
huma mnizzla fil-kuntratt tal-21 ta’ Novembru, 2012 fl-atti tan-nutar Malcolm
Licari li permezz tieghu Karl u Nathalie lles akkwistaw in-nofs indiviz |-iehor

tal-proprijeta tar-rikorrenti.?

Konsiderazzjonijiet legali:

Sabiex mandat bhal dak mitlub mir-rikorrent jirnexxi, jehtieg li jkun ibbazat
fuqg jedd pretiz, li dan il-jedd prima facie jkun gawdut mir-rikorrenti, u li l-istess
rikorrenti jkun ser isofri pregudizzju irrimedjabbli jekk ma jigix ikkawtelat bil-

mandat.

2 A fol. 10 sa 16 tal-process.
3 A fol. 17 sa 23 tal-process.

Skont I-artikolu 873(1) tal-Kap. 12 li jistabbilixxi r-rekwiziti generali ghall-hrug
ta’ mandat ta’ inibizzjoni, I-iskop ta’ mandat ta’ din ix-xorta huwa dak li jzomm
persuna milli taghmel kwalunkwe haga li tista’ tkun ta’ pregudizzju ghall-

persuna li ged titlob il-mandat.

Illi skont |-artikolu 873(2) tal-Kap. 12:

“873. (2) ll-qorti m’ghandhiex tohrog tali mandat jekk ma tkunx sodisfatta li
dak il-mandat huwa mehtieg sabiex jitharsu I-jeddijiet tar-rikorrent, u li dak
ir-rikorrent prima facie jidher li ghandu dawk il-jeddijiet.”

[lli jirrizultaw minn dan l-artikolu tliet presupposti ghall-hrug ta’ mandat ta’

inibizzjoni:

(1) Ikun sejjer isir xi att li jista’ jkun ta’ pregudizzju ghal xi jedd tar-rikorrenti.
ll-periklu jkun ghad-dritt fiz-zmien mehtieg biex jinkiseb pronunzjament fil-

mertu, ’| hekk imsejjah periculum in mora;*

(2) 1z-zamma tal-imsemmi att tkun mehtiega biex jigi mhares dan il-jedd.
Tenut kont tal-fatt illi s-subinc¢iz (2) huwa marbut mas-subinéiz (1) tal-
artikolu 873 tal-Kap. 12, il-Qorti trid tqis ukoll |-element tal-grad ta’
pregudizzju. Rikonoxxut il-jedd prima facie tar-rikorrenti, il-grad ta’
pregudizzju rikjest sabiex jigi akkordat il-hrug tal-Mandat, huwa wiehed “li

ma jkunx jista’ jigi rrimedjat”. Irid jinghad ukoll illi jekk I-inkonvenjent jew

* Ara f'dan is-sens Sonia Grech pro et noe vs. Stephanie Manfré, Q.A.,14.07.1988, Kollez.Vol. LXXI1.ii.290, u 40, Main
Street Catering Establishment Limited vs. L-Awtorita tal-lppjanar, P.A., 02.11.2010.

in-nugqas lamentat jista’ jitnehha, imgar b’decizjoni wara li jigi mistharreg

il-kaz fil-mertu, jigi nieqges dan |-element mehtieg ghall-hrug tal-Mandat.

llli apparti dan, hsara jew pregudizzju ma titgiesx bhala irrimedjabbli meta
si tratta ta’ telf pekunjarju cjoé telf ta’ gligh jew flus. Di fatti, skont I-
insenjament moghti fid-digriet finali fl-ismijiet Francis Barbara et vs.

Carmelo Barbara et’:

“Tqgis illi huwa wkoll mizmum Ili I-hrug ta’ Mandat ta’ Inibizzjoni ma
jinghatax generalment fejn il-pretensjoni ta’ min jitolbu tkun wahda li
tirreferi ghal kumpens kwantifikabbli u hlas ta’ danni meta dan jista’
jithares b’rimedju procedurali kawtelatorju iehor skont il-ligi.”

[I-Qorti m’ghandhiex tohrog Mandat bhal dan jekk ma tkunx sodisfatta li |-
imsemmi Mandat huwa necessarju sabiex jitharsu I-jeddijiet tar-rikorrent u
¢joe dannu irrimedjabbli li jinneccesita rimedju adegwat. F'sentenzi ohrajn
il-Qrati taghna jkomplu jelaboraw fuq dak li jfisser dannu irrimedjabbli u |-
Prim’Awla tal-Qorti Civili fil-pro¢eduri fl-ismijiet Angelo Xuereb et noe vs.

Marin Hili et noe (Rikors Numru 3135/94) tispjega:

“.. il-frazi ‘tkun ta’ hsara’ (fl-Art. 873(1) tal-Kap. 12) ghandha tinghata
interpretazzjoni li dak li ged jipprova jigi inibit, jekk ma jigix inibit, jista’ jkun
ta’ pregudizzju fis-sens li mhux biss jikkawza hsara pero li jikkawza hsara li
m’hemmx alternattiva ghalih almenu fil-mori tal-kawza jew li l-alternattiva

hija sproporzjonata o8

°P.A., 13.05.2014.
® Dan I-insenjament jirrifletti duttrina illi kienet diga giet stabbilita u enun¢jata precedentement mill-Qrati nostrani
fosthom, inter alia, fil-proceduri fl-ismijiet Avukat Dottor Victor Borg Grech vs. Joseph Gasan et (Rikors Nru.

(3) ikun jidher prima facie li r-rikorrent ghandu dak il-jedd. ll-ligi thares il-
jedd prima facie bhala rekwizit mehtieg ghall-hrug tal-Mandat. Irid
ghalhekk, ikun jedd, anke jekk prima facie, biex jimmerita harsien. Mhux
bizzejjed li jkun sempli¢i diffikulta, disagju jew thassib. Dwar il-prova tal-
jedd prima facie, 1-Qorti tal-Appell, fid-decizjoni taghha fl-ismijiet Sonia

Grech pro et noe vs. Stephanie Manfré’ sostniet is-segwenti:

"

. huwa rekwizit oggettiv u mhux soggettiv, ma jiddependix mill-
element diskrezzjonali tal-gudikant, jew il-jeddijiet jidhru prima facie,
mal-ewwel dagga t’ghajn, jew ma jidhru xejn, ghall-finijiet tal-hrug tal-
mandat.”

llli jinghad ukoll illi I-fatt li tintlaga’ talba ghall-hrug tal-Mandat, ma jfissirx li

I-jedd ikun ippruvat. Kif dagstant iehor ma jfissirx, illi ghax talba ghall-hrug

ta’ Mandat ma tintlagax, allura I-jedd pretiz ma jezistix. Mhux il-kompitu

tal-Qorti fl-atti tal-Mandat tara jekk il-jedd pretiz huwiex suxxettibbli ghal
success fl-azzjoni fil-mertu, izda biss jekk il-jedd pretiz jikkwalifikax bhala

tali ghall-finijiet oggettivi tal-ligi.

llli kulma hu mehtieg, u fl-istess hin huwa bizzejjed, ghall-hrug ta’ Mandat
ta’ Inibizzjoni, li jkun hemm fumus boni iuris. Huwa logiku li billi I-Mandat
ta’ Inibizzjoni huwa att kawtelatorju li jrid jinhareg gabel ma jigi accertat
min ghandu ragun fil-mertu, il-Mandat jinhareg favur dak li “jidher”, fi kliem
[-istess ligi, mal-ewwel daqqa t’ghajn li ghandu ragun, jigifieri b’mod

verosimili jew plawsibbli, fi kliem iehor b’mod li jitwemmen jew ikun

3984/92), Victor Mizzi vs. Joseph Gasan et (Rikors Nru. 4216/92) u fid-digriet fl-ismijiet Perit John Gambina vs.
Fithome Limited, P.A., 28.01.2005.
! 14.07.1988, Kollez. LXXII.11.295.

kredibbli. Dan min-naha I-wahda jeskludi pretensjonijiet li huma frivoli jew
assurdi, jew sahansitra fejn hemm mera possibbilta u min-naha |-ohra
jeskludi I-htiega li I-pretensjoni jkollha probbabilita kbira li tintlaga’ fil-
mertu. Dan hu konformi mac-cirkostanza li pro¢edura ta’ din ix-xorta hija
intiza sabiex tkun sommarija, billi mhuwiex mistenni li jitressaq quddiem il-
Qorti fi stadju bhal dan kulma jmissu jitressaq quddiemha, waqt is-smigh
tal-kawza dwar il-jedd. Dan billi fil-proc¢ess dwar il-mertu, l-iskop hu li jigi
accertat x’inhu d-dritt fil-kaz konkret, filwaqt li I-iskop tal-process ghall-hrug
ta’ Mandat ta’ Inibizzjoni ghandu biss il-funzjoni strumentali li jikkawtela
pretensjoni ta’ dritt, anke jekk din tista’ ma tkunx fondata, sakemm ikun
hemm pronunzjament gudizzjarju dwar jekk hix tabilhaqq fondata fid-dritt

jew le.

Mal-imsemmija tliet elementi esplicitament imsemmija mil-ligi, jistghu

jizdiedu ohrajn, bosta minnhom elaborati mill-gurisprudenza:

(4) lI-Mandat ta’ Inibizzjoni huwa megjus bhala mezz procedurali ta’ natura
eccezzjonali. llli kif intgal fis-sentenza fl-ismijiet Charles Mugliett vs.

Saviour Bonnici:

“Ili ... I-Mandat ta’ Inibizzjoni huwa mezz procedurali e¢éezzjonali u mhux
normali ta’ provvediment legali. ll-harsien li I-ligi geghda timmira ghalih bi
procediment bhal dak tal-lum huwa li, minghajr il-hrug tal-Mandat, il-jedd li
jista’ jkollu r-rikorrent jitnehha darba ghal dejjem u b’mod irrimedjabbli.
Dan ma jfissirx li I-fatt li talba ghall-hrug ta’ Mandat ta’ Inibizzjoni tintlaga’,
ikun ifisser li I-jedd huwa ippruvat. Bhalma lanqas ifisser li |-fatt li talba
ghall-hrug ta’ Mandat bhal dak ma ntlagax ikun ifisser li I-jedd pretiz ma

jezistix. It-tiftix li trid taghmel il-Qorti huwa dak jekk, bl-ghemil li minnu

gieghed jibza’ r-rikorrent, jistax jintilef darba ghal dejjem jedd li I-istess

rikorrent jidher li ghandu filwaqt li hareg it-talba ghall-hrug tal-Mandat.”®,

(5) “Ir-rabta ta’ Mandat ta’ Inibizzjoni m’ghandhiex tintuza bhala arma ta’
theddid jew geghiel (arm twisting) lill-parti intimata li, jew taghmel dak i
tixtieq il-parti rikorrenti jew ma taghmel xejn. B’dan il-mod, il-Mandat ma
jibgax ghodda li thares il-jedd prima facie tal-parti rikorrenti, imma ssir
sarima li zzomm lill-parti intimata milli tgawdi |-jeddijiet taghha. II-Qorti hi
tal-fehma li gatt ma kienet ir-rieda tal-ligi li I-Mandat ta’ Inibizzjoni jinbidel

f’arma bhal din.”®

(6) Ir-rekwiziti ghall-hrug tal-Mandat huma kumulattivi mhux alternattivi.
Ghalhekk jekk xi wiehed minnhom ma jirrizultax, il-Qorti ghandha ti¢had it-
talba ghall-hrug tal-Mandat.™

Ikkunsidrat:

Dak li trid tistabbilixxi llum din il-Qorti hu jekk mad-daqqa t’ghajn jidhirx li r-
rikorrenti ghandhom I-jedd li gieghdin jipprovaw jikkawtela, u ¢joe dak li
jaghmlu uzu minn passagg fil-komun tal-blokka inkwistjoni sabiex jac¢edu
ghal kamra tal-hasil li ilhom jaghmlu uzu minnha sa mill-1973, ghat-tul ta’
zmien kollu li fih ir-rikorrent Derek lles kien c¢enswalist tal-proprjeta
inkwistjoni, u sahanistra wara li akkwista |-proprjeta b’titolu assolut, fejn

kien hemm referenza fil-kuntratt tal-akkwist ghall-jedd li hu ghandu li juza

®p.A., 25.01.2005.
® Ara sentenza fl-ismijiet Avukat Dr John Gauci vs. Direttur tal-Kuntratti, P.A., 18.07.2008.
% Marica Cassar et vs. Del Sol Properties Limited, P.A., 27.12.16.

din il-kamra billi jac¢edi ghaliha mill-passagg komuni. Ir-rikorrenti jghidu li
huma llum ittehdilhom I|-pussess jew ossia I-jedd li kellhom li juzaw |-
imsemmija kamra stante li din twaqgghet bhala parti mill-pjanijiet li ghandu
[-intimat biex jizviluppa l-arja tal-appartament tieghu, dak bin-numru
sebgha (7). Minkejja li I-intimat jghid li I-proprjeta inkwistjoni mhix tieghu
personali, madanakollu ma ngiebet |-ebda prova dwar is-sjieda tal-
imsemmija proprjeta, filwaqt li jidher li l-applikazzjoni ghall-hrug tal-

permess tal-izvilupp saret f'isem Il-intimat personalment.

Minn dak li semghet il-Qorti jidher li minkejja li I-permessi ghall-izvilupp
ghadhom ma hargux, l-intimat diga ghamel xoghol ta’ twaqqgigh b’rabta
mal-izvilupp li ghandu fi hsiebu li jaghmel, tant li I-washroom inkwistjoni
diga twagqghet. II-Qorti mhix ser tidhol fil-mertu tal-argument imgajjem
mill-intimat i |-permess tal-Awtorita tal-lppjanar jinhareg minghajr
pregudizzju ghall-jeddijiet ta’ terzi, u tqis li jekk hemm mod kif jista’ jsir |-
izvilupp propost minghajr ma jigu lezi I-jeddijiet ta’ terzi, ghandu jsir hekk.
Madanakollu din il-Qorti mhix f'pozizzjoni li tiddetermina li mgar fuq livell
ta’ prima facie dan jista’ jsir, stante li pjanti annessi mal-applikazzjoni tal-
izvilupp ma gewx ipprezentati, u ghalhekk mhux possibbli ghall-Qorti li
tghid li jekk isehh l-izvilupp propost, il-jeddijiet tar-rikorrenti jistghu b’xi

mod jibgghu mhux mittiefsa.

Li ghandha quddiemha din il-Qorti huwa kuntratt li minghajr dubju jaghti
jedd lir-rikorrenti jaccedu ghall-kamra imsemmija naturalment sabiex

jaghmlu uzu minnha. ll-fatt li din il-kamra twaqqgghet ifisser li anki jekk ir-

rikorrenti ghandhom jedd kwezit sabiex jaghmlu uzu mill-istess kamra,
madanakollu huma geghdin jigu mfixkla fit-tgawdija taghhom, tant |i |-
oggett li fuqu setghu jezercitaw il-jedd taghhom, illum m’ghadux hemm.
Madanakollu jidher ¢ar li jekk I-intimat jithalla jizviluppa I-arja tal-
appartament tieghu b’tali mod li jimblokka I-passagg li s’issa ghadu jwassal
ghall-kamra tal-bejt jew ossia ghall-bejt stante li din twaqqgghet, il-jedd
kwezit li ghandhom ir-rikorrenti ser jispicca darba ghal dejjem, u ser ikun
difficli ferm ghalihom li b’xi mod jaghmlu uzu minn dak il-jedd. II-
pregudizzju li ser isofru r-rikorrenti hu akbar minn dak li ser isofri |-intimat
jekk kemme-il darba sabiex jizviluppa l-arja tal-appartament tieghu ser ikun
hemm il-htiega li jinbidlu |-pjanti sabiex il-passagg jibga’ joffri access lir-
rikorrenti ghall-bejt jew ghall-kamra tal-bejt kif stipulat fil-kuntratt tal-

akkwist taghhom.

F'dan is-sens, il-Qorti tqis ukoll li jekk il-jedd li ghandhom ir-rikorrenti li
jaccedu ghal dik il-parti tal-bejt jintilef, dan ikun intilef darba ghal dejjem,
stante |i imkien ma gie ppruvat li jekk jinghalag l-access li kien gawdut
minnhom sa issa, ser ikun hemm access alternattiv, jew li jekk jinbena I-
izvilupp li ghandu fi hsiebu I-intimat, huma ser ikollhom jedd ghal xi kamra

ohra li ser tinbena fuq I-arja ta’ dak l-izvilupp.

lI-Qorti kkunsidrat li sabiex jitharsu I-jeddijiet tar-rikorrenti, ghandha tilga’
t-talba taghhom ghall-hrug ta’ dan il-mandat, u ghandha tinibixxi lill-intimat
milli jkompli jaghmel xoghlijiet fuq I-arja tal-appartament numru sebgha (7)

fil-blokka numru hdax (11) f'Gunlayer Street, il-Furjana, kif ukoll fil-passagg

li jaghti ghall-arja fug dan l-appartament. Sa fejn Il-inibizzjoni ntalbet mir-
rikorrenti sabiex I-intimat jitwaqqaf milli jaghmel xi haga (obligazione di non
fare), u sa fejn il-Qorti tqis li jikkonkorru |-elementi kollha stipulati fil-ligi
ghall-hrug ta’ mandat bhal dan, il-Qorti gieghda tilqa’ t-talbiet tar-rikorrenti

sabiex il-jeddijiet taghhom jigu kkawtelati kif mitlub.

Decide

llli ghar-ragunijiet hawn fug moghtija, il-Qorti gieghda tilga’ t-talba tar-
rikorrenti sabiex I-intimat jigi inibit milli jkompli jaghmel xoghlijiet fuq I-
arja tal-appartament numru sebgha (7) fil-blokka numru hdax (11),
Gunlayer Street, il-Furjana, kif ukoll fil-passagg li jaghti ghall-arja fil-post
numru sebgha (7) fejn precedentement kien hemm il-washroom numru 2,
fil-blokka inkwistjoni, u dan sabiex jigi evitat li I-jeddijiet li r-rikorrenti
jidher li ghandhom prima facie fuq l-imsemmija proprjeta jigu estinti

darba ghal dejjem bis-sahha tal-izvilupp li hu mahsub li jsir mill-intimat.

Bl-ispejjez ta’ din il-proc¢edura jithallsu mill-intimat.

Moghti kameralment fl-14 ta’ Gunju, 2018.

